
КОМИ РЕСПУБЛИКАСА ЮРАЛЫСЬЛÖН
ИНДÖД

Коми Республикаса Юралысьлöн да Коми Республикаса 

Правительстволöн Администрацияса Могъясöн веськöдланiн 

йылысь положение вынсьöдöм йылысь

Шуа:

1. Вынсьöдны Коми Республикаса Юралысьлöн да Коми Республикаса Правительстволöн Администрацияса Могъясöн веськöдланiн йылысь положение содтöд серти.

2. Лыдььыны вынтöмöн «Коми Республикаса Юралысьлöн да Коми Республикаса Правительстволöн Администрацияса Могъясöн веськöдланiн йылысь положение вынсьöдöм йылысь» Коми Республикаса Юралысьлысь 2002 во июль 10 лунся 225 №-а Индöд.

3. Тайö Индöдыс вынсялö сiйöс кырымалан лунсянь.

Коми Республикаса Юралысь                                                   В. Торлопов 

Сыктывкар

2005 вося февраль 7 лун

14 №

Вынсьöдöма

Коми Республикаса Юралысьлöн

2005 во февраль 7 лунся 14 №-а Индöдöн

(содтöд)

Коми Республикаса Юралысьлöн да Коми Республикаса

 Правительстволöн Администрацияса Могъясöн веськöдланiн йылысь

ПОЛОЖЕНИЕ

I. Панас

1. Коми Республикаса Юралысьлöн да Коми Республикаса Правительстволöн Администрацияса Могъясöн веськöдланiн (водзö – Веськöдланiн) лоö Коми Республикаса Юралысьлöн да Коми Республикаса Правительстволöн Администрацияса (водзö – Администрация) асшöр тэчаса юкöдулöн.

2. Веськöдланiн аслас уджын мыджсьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс, Коми Республикаса мукöд нормативнöй правовöй акт да тайö Положение вылö.

3. Веськöдланiн нуöдö ассьыс уджсö Коми Республикаса Юралысьлöн да Коми Республикаса Правительстволöн Администрацияöн Веськöдлысьлöн (водзö – Администрацияса Веськöдлысь) юрнуöдöм улын, Администрацияса мукöд тэчаса юкöдувкöд, Коми Республикаса олöмö пöртысь власьт органъяскöд öтув.

4. Веськöдланiн йылысь положениесö вынсьöдö Коми Республикаса Юралысь Администрацияöн Веськöдлысьлöн вöзйöм серти.

II. Веськöдланiнлöн могъяс

5. Веськöдлысьлöн медшöр могъясöн лоöны:

1) могмöдны сьöмöн, материально-техническöя, организационнöя Коми Республикаса Юралысьлысь, Коми Республикаса Правительстволысь, Администрациялысь удж;

2) могмöдны Коми Республикаса Юралыськöд участвуйтöмöн нуöдöм мероприятиеяс сьöмöн, материально-техническöя да мöдторйöн, а сiдзжö могмöдны сьöмöн, материально-техническöя да мöдторйöн Коми Республикаса Правительствоöн да Администрацияöн нуöдан мероприятиеяс;

3) котыртны Администрация балансвывса эмбурлысь учёт;

4) видзны Администрация балансвывса медшöр фондъяс, дöзьöритны техника боксянь да вöдитчыны наöн;

5) лöсьöдны делопроизводстволысь öтувъя система «Делопроизводство» автоматизируйтöм системаöн вöдитчöмöн;

6) нуöдны колана ногöн мероприятиеяс, медым кутны Администрацияын гусятор видзан режим;

7) котыртны Коми Республикаса Юралысьöс, Коми Республикаса Правительствоöс, Администрацияöс юöрöн да документъясöн могмöдöм;

8) котыртны гуся документъясöн да телеграммаясöн удж;

9) котыртны, координируйтны Администрацияын государственнöй гуся юöр видзан удж да видзöдны та бöрся;

10) котыртны колана ногöн торъя документальнöй йитöд государственнöй власьт органъяскöд, мукöд государственнöй органкöд, организацияяскöд;

11) комплектуйтны, видзны, учитывайтны Коми Республикаса Юралысьлöн, Коми Республикаса Правительстволöн, Администрациялöн документъяслысь архивнöй фонд да вöдитчыны сыöн.

III. Веськöдланiнлöн удж

6. Веськöдланiнлöн медшöр уджöн лоö:

1) дасьтыны, оформитны да сетны колана ногöн видлавны Коми Республикаса Юралысьлы, Коми Рсепубликаса Правительстволы, Коми Республикаса Юралысьöс вежысьяслы, Администрацияöн Веськöдлысьлы да сiйöс вежысьяслы документъяс, акт балаяс могъяс кузя, кутшöмъяс пырöны Веськöдланiнлöн компетенцияö;

2) котыртны колана ногöн да могмöдны мероприятиеяс, кутшöмъясöс нуöдö Коми Республикаса Юралысь, Коми Республикаса Правительство да Администрация;

3) котыртны мероприятиеяс да мукöд приём, кöнi участвуйтöны Коми Республикаса Юралысь, Коми Республикаса Правительство, Администрацияöн Веськöдлысь;

4) лöсьöдны Администрацияын документъяс воан, обработайтан да дасьтан öтувъя пöрадок;

5) могмöдны законодательствоöн индöм пöрадок серти Администрацияын государственнöй гусятор дорйöм да видзöм, а сiдзжö техника боксянь юöр дорйöм;

6) лöсьöдны да олöмö пöртны государственнöй гуся юöр да Администрацияын сiйöс кутысьясöс дорйöм кузя мераяс;

7) лöсьöдны колана ногöн государственнöй власьт органъяскöд, мукöд государственнöй органкöд торъя документальнöй йитöдсö безопасносьтöн могмöдöм кузя мероприятиеяс сiйö могъяс кузя, кутшöмъяс пырöны Веськöдланiнлöн компетенцияö;

8) лöсьöдны юöр лыддьöг, кодъясöс Администрацияын колö вöчны гусяöн, а сiдзжö Администрацияса уджалысьяслысь чин лыддьöг, кодъясöс позьö лэдзны государственнöй гуся юöр дорö;

9) примитны, нуöдны учёт, пасъявны да мöдöдны служебнöй документъяс, сы лыдын гуся документъяс да телеграммаяс;

10) дасьтыны Администрациялöн делöяслысь своднöй номенклатура, Администрацияын ыджыд тöдчанлуна делöяслысь, медся гуся да гуся делöяслысь номенклатура;

11) видзöдны Администрацияын документъяскöд удж нуöдан  пöрадок бöрся;

12) участвуйтны заседаниеяс, совещаниеяс да мукöд мероприятие, кутшöмъясöс нуöдöны Коми Республикаса Юралысь, Коми Республикаса Правительство, Администрацияса Веськöдлысь, техника боксянь могмöдöмын;

13) примитны документъяс архивын видзöм, налысь учёт нуöдöм, обработайтöм да дöзьöритöм вылö;

14) котыртны колана ногöн архив документъясöн вöдитчöм;

15) котыртны «Делопроизводство» автоматизируйтöм системалысь удж, содтöд могмöдны сiйöс уджтасöн да юöрöн, а сiдзжö бурмöдны даннöйяслысь технологическöй база;

16) котыртны Администрациялысь локальнöй вычислительнöй сеть уджöдöм, программнöй да техническöй содтöд удж да администрирование, а сiдзжö координируйтны сiйöс выльмöдöм да сöвмöдöм кузя удж;

17)  вöчны печатнöй, копировально-множительнöй, звукотехническöй удж, гижны колана ногöн магнитофон да компьютер пыр мероприятиеяс, кöнi участвуйтö Коми Республикаса Юралысь, Коми Республикаса Правительстволысь, Коми Республикаса Правительство Президиумлысь заседаниеяс;

18) могмöдны Коми Республикаса Юралысьöс, Коми Республикаса Правительствоöс, Администрацияöс лöсялана бланкъясöн, печатьясöн да штампъясöн;

19) нуöдны учёт да мöдöдны Коми Республикаса Юралысьлысь, Коми Республикаса Правительстволысь, Администрацияöн Веськöдлысьлысь тшöктöмъяс, Коми Республикаса Юралысьлысь, Коми Республикаса Правительстволысь, Администрациялысь мукöд документ;

20) дасьтыны правовöй акт балаяс да юöрöн да документъясöн могмöдöм, документъяскöд уджалöм кузя, а сiдзжö Администрацияын архивнöй делöлöн могъяс кузя вöзйöмъяс;

21) мöдöдны Государственнöй заказ да ньöбас колана ногöн иналöм кузя Коми Республикаса уполномочитöм органö Администрациялöн могъяслы, кодъяс могмöдсьöны сьöмöн Коми Республикаса республиканскöй бюджет тшöт весьтö, вузöс вайöм вылö, услугаяс вöчöм, уджъяс вöчöм вылö заказъяс иналöм кузя тöргъяс (конкурсъяс) нуöдöм вылö корöмъяс;

22) могмöдны материально-техническöя Коми Республикаса Юралысьлысь, Коми Республикаса Правительстволысь, Коми Республикаса Юралысьöс вежысьяслысь, Администрацияса тэчаса юкöдувъяслысь да уджалысьяслысь удж;

23) лöсьöдöм ногöн могмöдны социально-бытöвöя Коми Республикаса Юралысьöс, Коми Республикаса Правительствоö пырысьясöс да Администрацияса уджалысьясöс;

24) видзны да могмöдны Администрациялöн балансвывса зданиеяс, дöзьöритны найöс;

25) вöчны Администрацияын оперативнöй, бухгалтерскöй да статистическöй учёт законодательствоöн индöм пöрадок серти;

26) петкöдлыны законодательствоöн индöм пöрадок серти Администрациялысь бухгалтерскöй балансъяс да сметаяс олöмö пöртан отчётъяс, а сiдзжö статистическöй отчётъяс;

27) лöсьöдны рöскод смета балаяс Коми Республикаса республиканскöй бюджет тшöт весьтö да петкöдлыны найöс колана ногöн Администрацияöн Веськöдлысьлы вынсьöдöм вылö, могмöдны сьöмöн тайö рöскодсö;

28) могмöдны законодательствоöн индöм пöрадок серти Коми Республикаса республиканскöй бюджетлысь Администрациялы сетöм сьöм видзöм, а сiдзжö котыртны Администрациялöн балансвывса эмбурлысь учёт;

29) могмöдны колана ногöн Коми Республикаса Юралысьöс, сiйöс вежысьясöс, Коми Республикаса Правительствоса членъясöс, Администрацияöс, а сiдзжö Коми Республикаса мукöд государственнöй органöс автотранспортöн;

30) кырымавны Веськöдланiнлöн компетенцияын Администрация нимсянь гражданско-правовöй сёрнитчöмъяс;

31) вöчны мукöд удж Коми Республикаса Юралысьлöн, Коми Республикаса Правительстволöн, Администрацияöн Веськöдлысьлöн тшöктöм серти.

IV. Веськöдланiнлысь удж могмöдöм

7. Веськöдланiнлöн сылы индöм могъяс олöмö пöртöм вылö эм право:

1) колана ногöн корны да босьтны аслас компетенцияын могъяс кузя Коми Республикаса министерствояссянь да олöмö пöртысь мукöд органсянь, мукöд государственнöй органсянь да организациясянь, лöсялана чина йöзсянь, а сiдзжö Администрациялöн тэчаса юкöдувъяссянь юöр, документъяс да материалъяс;

2)  вöдитчыны Администрацияса юöр базаöн;

3) колана ногöн могмöдны сьöмöн Администрациялысь удж вынсьöдöм сметаяс серти;

4) артмöдны колана ногöн да Веськöдланiнлöн компетенцияын комиссияяс, сöветъяс, уджалан группаяс да вынсьöдны на йылысь положениеяс;

8. Веськöдланiнлысь уджсö право боксянь, юöрöн, документъясöн, транспортöн могмöдö, а сiдзжö колана ногöн социально-бытöвöя могмöдö сэтчöс уджалысьясöс Администрация.

V. Веськöдланiн котыртöм

9. Веськöдланiнöн юрнуöдö Администрацияöн Веськöдлысьöс вежысь – Коми Республикаса Юралысьлöн да Коми Республикаса Правительстволöн Администрацияса Могъясöн веськöдлысь (водзö – Могъясöн Веськöдлысь), кодöс индö чинö да мездö чинысь Коми Республикаса Юралысь Администрацияöн Веськöдлысьлöн вöзйöм серти.

10. Могъясöн Веськöдлысь:

1) юрнуöдö Веськöдланiнса уджöн да ачыс кывкутö Веськöдланiнлы сетöм могъяс да удж олöмö пöртöм вöсна;

2) кырымалö, вежö да дугöдö Администрацияöн Веськöдлысьлöн тшöктöм серти Администрация нимсянь гражданско-правовöй сёрнитчöмъяс;

3) кырымалö финансöвöй, банковскöй да мукöд документ Веськöдланiнлöн компетенцияын;

4) индöм ногöн волö Коми Республикаса Правительстволöн заседаниеяс вылö;

5) видлалö гражданалысь шыöдчöмъяс могъяс кузя, кутшöмъяс пырöны сылöн компетенцияö;

6) юклö удж могъяссö Могъясöн веськöдлысьöс вежысьяс костын, вынсьöдö Веськöдланiнлöн тэчаса юкöдувъяс йылысь положениеяс да Веськöдланiнса уджалысьяслысь чина инструкцияяс, сетö индöдъяс, кутшöмъясöс быть колö вöчны Веськöдланiнса уджалысьяслы;

7) сетö Администрацияса Веськöдлысьлы Веськöдланiнса уджалысь чинö индöм вылö кандидатураясöс да пыртö Веськöдланiнса уджалысьясöс чинысь мездöм йылысь вöзйöмъяс;

8) пыртö Администрацияса Веськöдлысьлы Веськöдланiнса уджалысьясöс ошкöм да дисциплинарнöй кывкутöмö кыскöм йылысь вöзйöмъяс.

11. Могъясöн веськöдлысьлöн эм сiйöс кык вежысь, кодъясöс индö чинö Могъясöн веськöдлысьлöн вöзйöм серти Администрацияса Веськöдлысь.

Могъясöн веськöдлысь, кор абу отпуск, командировка, висьöм вöсна да с. в., сылысь могъяссö олöмö пöртö Могъясöн веськöдлысьöс вежысьяс пиысь öти.

12. Веськöдланiнö пырöны татшöм тэчаса юкöдувъяс:

öтувъя юкöн;

торъя йитöд юкöн;

сьöм овмöс юкöн;

социально-производственнöй сектор;

режим да видзöм кузя юкöн.

13. Юкöнъяслöн да секторлöн уджöн веськöдлöны заведуйтысьяс, кодъяс уджалöны Могъясöн веськöдлысьлöн юрнуöдöм улын, а сiдзжö Могъясöн веськöдлысьöс вежысьяслöн юрнуöдöм улын.

Юкöнъяслöн да секторлöн заведуйтысьяс аслас удж кузя сетöны отчёт Могъясöн веськöдлысьлы, а Могъясöн веськöдлысьöс вежысьяслöн тшöктöмъяс кузя – Могъясöн веськöдлысьöс вежысьяслы.

VI. Веськöдланiнса уджалысьяслöн кывкутöм

14. Веськöдланiнса уджалысьяс кывкутöны ассьыныс могъяс олöмö пöрттöмысь либö омöля олöмö пöртöмысь сiдзи, кыдзи корöны тайöс вöчны государственнöй служба йылысь Россия Федерацияса законодательство да Коми Республикаса законодательство.

Вудж. Ануфриева,  10 377 пас




